
నవనాథచరిత్ర









నిక్కించి నిజముఖ ◆ నీరజం బెత్తి

తక్కకదృష్టిలోఁ ◆ దగుల మగుడించి

మహనీయ యోగస◆ మాధిఁ గూర్చున్న

యహిమాంశుతేజుని ◆ నామీననాథుఁ

గనుఁగొని చోద్యంబు ◆ గడలుకొనంగఁ

దనలోన వెఱచుచు ◆ దగ్గఱఁబోయి

యోగనిద్రావస్థ ◆ నొంది యట్లున్న

లాగెఱుంగక నిశ్చ◆ లంబుగ భక్తిఁ

దన మస్తకంబు ద◆ త్పాదపద్మముల

ననువొందఁ జేర్చిన ◆ నంగసంస్పర్శఁ

జేసి యోగసమాధి ◆ చెదరినఁదెలిసి

భాసురపాండుర ◆ పద్మపత్రముల

నల్లనె చనుదెంచు ◆ నళుల చందమునఁ

దెల్లనై మడఁచిన ◆ దృష్టులు గలుగు

కనుఁగవ నలుపులు ◆ గ్రమ్మరఁదోఁప

నొనర నూర్వుల నూఁది ◆ యున్నహస్తములు

మొగిచి నేత్రంబులు ◆ మూసి సద్భక్తి

నిగుడ శ్రీ గురునాథు ◆ నికి మ్రొక్కి వేడ్క

నొదవిన నొడ్డాణ ◆ మొయ్యన బిగిచి

పదిలంబుగా యోగ ◆ పట్టెడ గీల్చి

యొదుఁగుచుఁ దన మ్రోల ◆ నున్నగోపాలుఁ

గొదలేనికరుణఁ గ ◆ న్గొనియు నిట్లనియె

నెక్కడివాఁడ ◆ విట్లేటికి వచ్చి

తెక్కడ కేగితి ◆ వీగుహాంతరము

స్రుక్కక చొచ్చితే ◆ చొప్పుననొదవె

మిక్కిలిభక్తి నా ◆ మీఁద నీమదిని

నావుడు మఱియు వి◆ నమ్రుఁడై వినయ

మావహిల్లంగ ని◆ ట్లనియె గోపకుఁడు

భూజననుత! తాన ◆ భూమిపాలించు

రాజనరేంద్ర ధ ◆ రాతలేశ్వరుని

వేలసంఖ్యల వౌట ◆ వినుతికినెక్కు

నాలమందల కెల్ల ◆ నధికారి నఖిల

గోపాలకులపని ◆ గొందు నేనెపుడు

